Na osnovu Ustava IZ-e u BiH, Statuta Udruženja ilmijje i zaključka Rijaseta IZ-e u BiH  br. 01-SM-1585/06 donesenog  na sjednici od 26. rebiu-l-evvela 1427. h./24. aprila 2006.godine, Glavni Odbor Udruženja ilmijje donosi
PRAVILNK

o obrazovanju Fonda za penzionirane imame

Član 1.

Odredbama ovog Pravilnika utvrđuje se cilj, zadaci i organizacija Fonda za penzionirane imame (u daljem tekstu Fond) i način pribavljanja i trošenja sredstava.
Član 2.

Cilj Fonda je pružanje materijalne pomoći materijalno ugroženim penzioniranim imamima odnosno članovima njihovih užih porodica, dodjele jednnokratne pomoći u slučaju smrti ili teške bolesti penzioniranog imama ili člana njegove uže porodice te dodjela nagrada i priznanja prilikom ispraćaja u penziju ili drugim povodom.

Član 3.

Članovi Fonda su svi penzionirani imami koji su su svoj radni vijek okončali radeći imamski posao u Islamskoj zajednici u Bosni i Hercegovini. Izuzetak su oni imami koji se pismeno izjasne da nisu potrebni pomoći Fonda.
Član 4.

Fondom upravlja Upravni odbor koji broji 5 članova. U  Upravni odbor članove imenuju: Glavni odbor Udruženja ilmijje – 2 člana, Rijaset IZ-e – 2 člana, i jednog člana iz reda penzioniranih imama imenuje Skupština Udruženja na prijedlog najstarijeg člana Skupštine.
Član 5.

Upravni odbor sastaje se po ukazanoj potrebi ali najmanje jedan put u 3 mjeseca. na prvom sastanku članovi Upravnog odbora biraju predsjednika koji zasupa Fond i potpisuje dokumenta Fonda.

Član 6.

Novčana sredstva raspoređuje Upravni odbor a realizaciju odluka Upravnog odbora nadzire predsjednik Upravnog odbora i  potpisuje novčane naloge.
Član 7.

Sve administrativne poslove Fonda vodi sekretarijat Udruženja a računovodstvene poslove vodi računovodstvo Rijaseta.

Član 8.

Nadzor nad radom Fonda vodi Glavni odbor Udruženja ilmijje i Rijaset IZ-e. Članovi Upravnog odbora za svoj rad odgovaraju  organu ili instituciji koja ih imenuje i mogu biti opozvani te na njihovo mjesto imenovani novi članovi..

Član 9.

Fond ostvaruje sredstva :
· dotacijom iz budžeta Rijaseta
· donacijama od državnih organa i drugih pravnih subjekata

· donacijama od pojedinaca i institucija iz muslimanskog svijeta

· članarinom imama i drugih uposlenika IZ-e

· ostalim izvorima prihoda

Član 10.

Medžlisi IZ-e dužni su vodti evidenciju o penzioniranim imamima i njihovim užim porodicama koji žive na području tog medžlisa. Medžlisi sus dužni da blagovremeno obavijeste rukovodstvo Fonda o smrti penzioniranog imama i o penzioniranju novih imama kako bi se izvršile promjene u bazi podataka koja se vodi na nivou sekretarijata Udruženja.
Član 11.

Redovna mjesečna dotacija za penzionirane imame, kao i povremene novčane pomoći penzioniranim imamima i njihovim užim porodicama  isplaćivat će se sa računa Fonda na račun medžlisa. Medžlisi su dužni da dostavljaju penzioniranim imamima pojedinačnu pomoć na temelju naloga iz računovodstva Rijaseta.

Član 12.

Pod užom porodicom penzioniranog imama podrazumijevaju se žena, roditelji i djeca ako nisu punoljetna.

Član 13.

Način prikupljanja i raspored sredstava Fonda vrši Upravni odbor. Godišnji pismeni izvještaj o radu Fonda Upravni odbor podnosi Rijasetu IZ-e i Glavnom odboru Udruženja ilmijje.

Član 14.

Tumačenje i bliža upustva o primjeni ovog Pravilnika daje organ koji ga donosi, odnosno Glavni odbor Udruženja ilmijje.

Član 15.

Ovaj Pravinik stupa na snagu danom izlaska u službenom glasilu Iz-e «Glasniku».

